
Хәерле көн хөрмәтле Валерий Владимирович,   авылдашлар, килгән җитәкчеләр. Бу көннәрдә районыбыз   авылларында район башлыгы Валерий Владимирович Макаров катнашында   халык җыеннары уза. Район башлыгы Валерий Владимирович халык белән   даими очрашып  тора. Барыбызга да билгеле булганча, мондый җыеннарның төп максаты- халык белән очрашып, булган проблемалар турында сөйләшү, авылның киләчәк үсешенә карата булган фикерләрен белү.Бүген безнең Кадыбаш авыл җирлегендә уза торган җыенда да район җитәкчеләре , район хезмәтләре     белгечләре катнаша, шуңа күрә әлеге хезмәтләр эшенә кагылган сорау һәм тәкъдимнәрегезне  шул тармак  белгечләренә  бирә аласыз. 

Ремонтланган мәктәп,төзелгән амбулатория, полиция участок пункты , яңа юллар , су белән тәэмин итү системасы , һәм башка күп кенә объектлар – болар барысы да Татарстан үсеше дәлилләре.Без республикабыз Президенты Рөстәм Миннехановка  республика халкы проблемаларын хәл итүнең нәтиҗәле системасын булдырган өчен рәхмәтлебез , җирле үзидарә органнары  ,киләчәктә дә халыкның тормыш дәрәҗәсен күтәрү буенча үзләренең актив эшләрен дәвам итәрләр.Җирле үзидарә органнары –хакимиятнең халыкка иң якын торган баскычы буларак көн саен катлаулы мәсьәлә һәм проблемаларны хәл итеп халыкка уңайлы яшәү шартлары тудырырга тырыша.Кадыбаш авыл җирлегенең дә киләчәккә авылның йөзен  тагын да матуррак итү, халыкның тормыш-көнкүреш шартларын тагын да яхшырту максаты- төп бурыч булып тора. Авыл  халкын борчыган проблемаларның бихисап булуы беребезгә дә сер түгел.Шунысы сөендерә: авыл халкы киләчәккә ышаныч белән карый, тормышына яңалык кертергә омтыла. .2016 ел үзенең мәшәкатьләре белән узып китте. Авыл җирлеге  үзенең эшен бюджет учреждениеләренең эшчәнлеген алып баруга, авылларда халыкның көнкүрешен төрле яклап яхшыртуга, хуҗалык объектларында эшләрне уңышлы алып баруга, халыкның күпкырлы ихтыяҗларын үтәүгә, авылларның чисталыгын, иминлеген тәэмин итүгә, эчке тәртипне саклауга һәм башка халыкка кагылышлы мәсьәләләрне хәл итүгә юнәлдерде.
Кадыбаш  авыл җирлегендә халык тарафыннан сайлап куелган 7 депутат эшләп килә. Депутатлар даими рәвештә сессияләрдә һәм утырышларда катнашалар, халык белән  элемтәдә торалар. Алар тарафыннан җирлекнең еллык, квартал эш планнары, бюджет, Уставка өстәмәләр, төрле карарлар кабул ителә. 
 Халыкның моң-зарын, аларны борчыган сорауларын тыңлап, һәр кешегә ярдәм итү, кирәкле белешмәләр, рекомендацияләр бирү – җирлекнең көндәлек бурычы ул.Әгәр без халыкка ярдәм итә алабыз икән - моңа бик шатбыз. Димәк, без бүген халыкка кирәк.

 Кадыбаш авыл җирлеге карамагында 3 авыл яшәп килә һәм бүген 3 авылны берләштергән “Агро-Кама” агрофирмасының Кадыбаш бүлекчәсе, 6 бюджет учреждениясе: мәктәп , мәдәният йорты , электр, элемтә бүлеге, почта, сбербанк, 1 райпо һәм 3 шәхси кибет халыкка хезмәт күрсәтәләр.

 Кадыбаш авыл җирлеге территориясендә бугенге көндә 295 шәхси хуҗалык исәпләнә, шуларның 28 ендә җәйге чорда гына кайтып яшиләр.  Авылларда халык саны елдан-ел кимүгә таба бара. Ел башыннан  9 кеше вафат булып   547 кеше калды.   Туучы балалар- 2.  Авыл җирлегендә барлыгы 254   ир-ат,   293 хатын кыз яши. Халыкның  251 е – 46% эшче яшендәгеләр, мәктәпкәчә һәм мәктәп яшендәгеләр    81 бала – 15 % (56 укучы, 31 мәктәпкәчә яшьтәге бала). Авылларда 214 пенсионер яши – 39 % .Уртача пенсияләре 11943, 68 сум. Ел буена  барлык күчерелгән пенсиянең суммасы-40 млн 176 мең сум 895 тәшкил итә. 35 кеше ялгыз өлкәннәргә социаль ярдәм күрсәтә һәм аларга 1200 сум акча түләнә. 19 студент вузларда һәм техникумнарда белем ала.Ана капиталыннан 4 кеше файдаланган.
Авылда тормышның асылы күп итеп терлек асраудан гыйбарәт.Терлекчелек белән шөгыльләнгән хуҗалыкларның эше дә бар, ашы да бар һәм гаилә бюджетена  керем дә яхшы гына була, хуҗалыкларны да төзек, нык итеп тоталар. 2017 нче елның 1 нче январена 181 баш эре мөгезле   терлек булган  , шулардан -52  баш сыер, 129 баш башка төрле эре мөгезле терлек, сарыклар   саны  121 баш, кәҗәләр-26 баш,   атлар саны – 8 баш ,275 оя умарта кортлары, кош-кортлар саны – 963 баш. Элекке ел белән чагыштырганда  сыерлар  10  башка арткан, башка төр эре мөгезле терлек саны 10 башка кимегән, сарык-кәҗә  2   башка арткан, умарта кортлары 17  ояга арткан, кош-кортларның  82 башка артуы кузәтелә   Иң күп сыер асраучы хуҗалыклар Башаров Тахир,  Камарицкая Наталья хуҗалыклары. Агрофирма пай жирләренә ярыйсы гына куләмдә ашлык өләшә, тик бу ашлык кына күп итеп терлек асрарга җитми. 2016 елның сентябрь аенда 48 сыерга 3000 сумнан 144 000 сум, 18  козоматкага 1000 сумнан 18 000  сум субсидия бирелде.Акчалар алдагы елның 1 нче январенә бирелгән отчет нигезендә республикадан кайтарыла. 7 атка 3000 сумнан 21 000 сум  субсидия бирелде. Быел малларга язгы чорда ясалган прививкаларга 300 сумнан 12300 сум субсидия кайтарылды.
Шәхси хуҗалыклардан сөт җыю.Авылларда ел дәвамында шәхси хуҗалыклардан сөт җыю оештырылды.   Ел башыннан 32434  л сөт жыелды. Бүгенге көндә  халыктан сөтне  җыюны  Вахитова Гөлзирә  алып бара. Январьдан майга хатле 1 литрга -14,5 тиен, июль, июнь айларына -13,50 тиен,август  аена 15 сум, сентябрь аена 15,50 тиен, октябрь -17 сум, ноябрь – 18,50 тиен, декабрь 19,20 тиен.
Дәүләткә иң күп сөт тапшырган шәхси хуҗалык башлыкларынын исемлеген әйтеп утәсе килә.

1.Камарицкая Наталья Николаевна –8300 л;

2. Башаров Тахир хуҗалыгы  --    7557 л;

3. Муллануров Фәтхелбаян хуҗалыгы-3266 л;
4.Айдаров Рәшит хуҗалыгы- 2687 л;
5.Гайфиев Ринат -2037 л;

6.Дулкарнаева Ләрисә -1182 л.

2016 елның 28 февраль көнне район буенча узара салымга кагылышлы референдум булып узды.Елга бер тапкыр без тапшыра торган үзарасалым һәм шул сумманы дүрт тапкырга арттырып хөкүмәт биргән акча –авылыбызның күп кенә проблемаларын хәл итүдә бик зур ярдәм .Булып узган референдумда авыл халкының 95,17% катнашты ,уңай тавыш бирүчеләр-95,45%, каршы тавыш бирүчеләр 4,55% булды.  Быелгы  референдумда   һәр кешедән  200 сум салым җыелды, җыелган акчаны урамнарны көйләү һәм су чыганакларын ремонтлауга тоттык. 
Җыеп тапшырылган акчага дәүләт биргәнендә кушкач 362  000 сум булды. Быелгы референдум акчаларына эшләнгән эшләр: 
1.Касай зиратының коймаларын өлешчә ремонтлау өчен.Профнастил һәм тимер трубалар өчен- 55 000 сум. 

2. Гали урамын ремонтлау өчен- 207 000 сум
 4. Чүплекне карап тотуга – 30 000 сум.
 5. Су үткәрү линиясене буенча.Гали һәм Тау асты урамы буасына 353 мең, яңа насос, пожар гидрантына колонка, яңа скважинага кабель һәм электр җихазлары, Касай скважинасына трос өчен 60 мең тотылды. 
Быелгы референдум акчасына Касай авылындагы чүплек бетерелде. Быел Татарстан муниципаль  берәмлекләрендә  үзарасалым җыю буенча тагын  20 ноябрьда  референдум узды. Булып узган референдумда авыл халкының 97,97% катнашты ,уңай тавыш бирүчеләр-94,18%, каршы тавыш бирүчеләр 3,79 % булды.  .Көзен референдумны кабатлауның сәбәбе бик җитди-: 2017 елда да дәүләт вәгъдә иткән субсидияләрне иртәрәк алу өчен .Документлар әйләнешен көтеп , ул акчаларны алу һәм аны алдан халык белән килешенгән эшләргә тоту өчен шактый вакыт таләп ителә . Нәтиҗәдә , инде көз-кыш айлары җитеп , төзелеш белән бәйле эшләр ахыргача төгәлләнми кала. Быел без үзарасалым акчасын 300 күләмендә җыярга планлаштырдык.Авыл җирлеге буенча  салым түләрдәй 350 кеше бар һәм гомуми җыелган акчаның  Республиканыкы белән суммасы 525 000 сум булырга тиеш. 
Үзарасалым түбәндәге җирле мәсьәләләрне  хәл итүгә юнәлтеләчәк:
1. Авыл җирлегендә төзекләндерү эшләре.(33200 сум)
2. Кадыбаш авылында юлларны ремонтлау.(60 000 сум)
3. Яңа Сләктә, Касайда зиратларны карап тоту.(11800 сум)Үзарасалым Касай буенча 15900 сум Яңа Сләк буенча 3900 сум)
 Узган ел тагын бер яңалык кертелде -22 нче май көне алдан тавыш бирүнең бердәм көне дип билгеләнде һәм бу көнне халык “Бердәм Россия “ партиясеннән Дәүләт думасына кандидатлыкка кандидатларны сайлады.Безнең участок Исәнбай авылында урнашкан иде , авылыбыз халкы зур активлык күрсәтеп праймеризда катнашты , бик зур рәхмәт сезгә. Быел тагын бер мөһим вакыйга –1 нче июльдән 15 нче августка кадәр  авыл хуҗалыгында сан алу кампаниясе үткәрелде.Сан алучылар мал-туар , кош-кортны ,җир кишәрлекләрен , бакчадагы яшелчәне , җиләк-җимеш агачларын һәм башкаларны махсус код белән бланкларга теркәделәр .Кадыбаш авыл җирлеге буенча бу эшне Закирова Гүзәл Рәис кызы башкарды.Авыл халкы бу компаниянең мөһимлеген аңлап сан алуда актив катнашты . 18 сентябрь көнне Россия Дәүләт Думасына депутатлар сайлау буенча сайлаулар узды һәм Думага Татарстаннан да депутатлар сайланды.
Кадыбаш авыл җирлегенең төп күрсәткече булып авыл җирлеге  бюджеты тора. 
 2017 елның 1нче январена  керем буенча бюджет авыл жирлеге буенча Бюджетнын доход ягы  2 625 543,30  сум булса, расход ягы   2 625 543,30    сум тәшкил итә.  
2017 елның 1 нче январена  җирлек бюджетына кергән доходларга тукталсак

НДФЛ 100 мең сум булса, 96 мең сум жыелган, утәлеш 96,3%. Милек налогы   15 мең сум булса, 15 мең  сум җыелган, утәлеш  100%.Җир налогы   177    мең сум булса,177 мең сум жыелган, утәлеш 100%

Госпошлина  2900 сум җыелган.
Үзарасалым план буенча 72 400 сум җыелырга тиеш булса, 72 400 сум жыелып тапшырылды .Су буенча 40500 сум жыелды. Мәдәният йортының түләүле хезмәтләргә җыйган акчасы- 2000 сум. Налоглар буенча халыкның 74 000 сум бурычы бар .Шулардан-13000 сум( 89 %- 11%) –җир налогы ,1000 сум(91%-9%)) – милек налогы ,60000 сум(73%- 27%) – транспорт налогы җыелып бетмәде. Налогларны түләмәүчеләрнең күбесе ана капиталына авылдан йорт алып ,милек һәм җир налогларын түләмәүчеләр .

Җир налогы буенча авылдан түләп бетермәгән кешеләр 

	1. 
	Гайнанова Шаргия Камалетдиновна
	-301

	2. 
	Муллахметов Разаиль Муллаянович
	712

	3. 
	Хабибуллин Винер Ирекович
	374

	4. 
	Губайдуллина НазираХазиевна
	326

	    5.
	Исмагилова ЗанфиляЗагитовна
	963

	5. 
	Садыкова ФанияМахтумовна
	373

	6. 
	Садыков МудальлифМухаметдинович
	290

	7. 
	Камалов РазяпИмамович
	767

	8. 
	Губайдуллин Фанил Альбертович
	297

	9. 
	Маликов Ильнар Анурович
	225

	10. 
	ШарафиеваКавсарияСабирьяновна
	2146,97

	11. 
	Нуриева ГульсярХайдаровна
	1741,39

	12. 
	Гафаров Радик Рафаилович
	-584,93

	13. 
	Бакиров РафисРашитович
	608

	14. 
	Ахметзянова Рашида Хазиевна
	325

	15. 
	Султанова Гулназ Занифовна
	-89

	16. 
	Хазиева Халима Габдулхаевна
	-963

	17. 
	Губайдуллин ХурматуллаСафиуллович
	558

	18. 
	Гибадуллин Альверт Зуфарович
	-551

	19. 
	Фатхиев Мухаматнур Мушавирович
	-598

	20. 
	Шайхиева Мадина Лутфулловна
	-449,54

	21. 
	Гайсина Зулиха Шайхутдиновна
	-326


Налогларны түләмәгән очракта аның пенясе үсә һәм яңа закон буенча бу бирәчәкләр судка тапшырыла һәм суд  приставлары аркылы эзләнеп алына.
        Авылларда авыл хуҗалыгы продуктлары җитештерү белән “Агро-Кама” һәм “Нәүрүз” ширкәтләре шөгыльләнә.Кадыбаш бүлекчәсе буенча ит сатудан  бер елга алынган керем 33 млн 250 мең сум  .Кадыбаш бүлекчәсендә барлыгы 1247 баш мал бар.Кадыбаш авыл җирлеге буенча мөгезле эре терлекләр саны 1 252 баш. Кырлардан уңыш җыю төгәлләнде.1999 га җирдән 2285 тонна бөртеклеләр җыеп алынды.Шул исәптән 1033 тонна арыш,539 тонна бодай,714 тонна арпа җыеп алынды. Бер гектардан 11,4 ц ашлык җыелды.  

 Бүлекчәдә 67  кеше хезмәт куя.Уртача хезмәт хакы  14 251  сум.   
 Авыл хуҗалыгы кредитлары бирү программасы эшли башлаганнан бирле авыл җирлеге буенча 68 кеше  9 млн 735 мең сум кредит алган.                                                           
Авылларның йөзен мәктәпләр ача. МБГУ Кадыбаш урта гомумбелем бирү мәктәбе мәктәпкәчә, башлангыч, Һәм урта гомумбелем бирү баскычлары нигезендә белем һәм тәрбия процессын тормышка ашыра.

  Бүгенге көндә мәктәптә 87 бала, мәктәпкәчә белем бирүдә 12 бала тәрбияләнә. 28 хезмәткәр эшли. Шуның 17 се педагоглар.

  Мәктәптә белем бирү өчен барлык шартлар да булдырылган.100 % педагогик кадрлар белән тәэмин ителгән.Һәрберсе үз белгечләренә ия. Мәктәпнең материаль – техник базасы да программа таләпләренә туры килерлек тәэмин ителгән.Технология, математика,физика фәннәре буенча махсус кабинетлар кайту бу фәннәрдән белем сыйфатын һәм эш нәтиҗәлеген үстерүгә ярдәм итә.

    2016 нчы елгы нәтиҗәләр буенча Кадыбаш урта мәктәбе 4 нче ел рәттән республиканың “ 100 яхшы мәктәбе” исеменә лаек булды.

Мәктәпне тәмамлаучы чыгарылыш сыйныф укучылары арасында 4 укучы югары балларга ия булдылар Шайхутдинов Илсур –физика (96 балл), математика ( 86 балл), Шаяхметова Венера – рус. т ( 98 балл), Ситдикова Диния – рус. т (91) балл, Арсланова Таңсылу –рус т (86 балл). 14 чыгарылыш сыйныф укучысының 12 се (85,7) Татарстан, Удмуртиянең төрле ВУЗ ларында белем ала, ә 2 се профессиональ  техникумнарда укый.

    Шайхутдинов Илсур  3 ел рәттән технология буенча республика призеры булу өстенә ТР һәм РФ “Укудагы уңышлары өчен” медаленә лаек булды.

ТР педагогларының профессиональ компетентлылыгын  үстерү максатыннан төрле грантлар бирә. Мәктәбебезнең татар теле  һәм әдәбияты укытучысы Расулева Эльмира “Укытучы- эксперт” грантына лаек булды. Районыбызның алты “ Укытучы –мастеры”ның проектларын тормышка ашыруда җитәкчелек итте.

     Ел башында 7 нче сыйныф укучылары Мулланурова Айгөл, Гимадиева Ләйсәния татар әдәбияты буенча республика призерлары булып, сөендерсәләр, яңа уку елында 8 нче сыйныф материалы буенча муниципаль турда җиңеп, кабат февраль аенда республикада узучы олимпиадага юллама алдылар.

  Сәләтле балалар белән эш” программасы уңышлы тормышка ашырыла. Нәтиҗәләр түбәндәгечә:

I. Халыкара олимпиада. Ахметова Фәридә Казанда узган татар теле олимпиада призеры ( укытучысы  Расулева Э.Р.)

II. Бөтенроссия олимпиадасы.

Дәүләт телләре буенча узган олимпиадада 11 нче класс укучысы  Ахметова Фәридә – призер ( укытучысы  Расулева Э.Р.)

3. Региональ олимпиадада 

Тат. Теле буенча Габбасова Лилия – 3 ур. Ахметова  Фәридә -2 нче ур.

4. Муниципаль тур.

1. Математикадан 6 нче сыйныф укучысы Заляев Ринат-җиңүче,Айдаров Салават – призер (укытучысы  Мулланурова З.Р.)

2. Технологиядән 11 нче сыйныф укытучысы Айдаров Айнур – җиңүче(укытучысы  –Заляев И.Н.)

3.Физкультурадан – 7 нче класс укучысы Давлетшин Илсаф, 8 нче кл. Укучысы Мулланурова Айгөл( укытучысы Закиров Ш.М.), 10 нчы класс укучысы Шарипова Эльвина – призерлар ( укытучысы Закирова Гөлия  Н).

4. Татар теленнән

 8 нче кл. Укучысы Исмагилова Элиза – җиңүче ( ук. Расулева Э.Р.)

9 нчы кл. Укучысы  Шайдулатова Азалия – җиңүче ( ук. Садыкова Гөлшат.Н)

10 нчы кл. Укучысы Шаяхметова Илнара- призер ( ук. Расулева Э.Р.)

11 нче кл. Укучылары Ахметова Фәридә , Габбасова Лилия – җиңүчеләр ( укыт.Расулева Э.Р.)

 5 Татар  әдәбияты

1) Мулланурова Айгөл,Гимадиева Ләйсәния – җиңүчеләр ( ук. Расулева Э.Р)

2) Гафарова Илүзә – призер ( ук. Садыкова Гөлшат Н)

        6. Рус теленнән

3) 8 нче кл.укучысы Гафарова Илүзә – җиңүче ( укытучысы Шайхутдинова Гүзәлия Сабирзяновна)

Дини йолалар:

   Жирлектә Кадыбаш авылында мәчет бар. Бөтен эшлэрне оештыруда башлап  йоруче Рәҗәп  абыйга,  Мәрзия апага , башка олкәннәргә рәхмәт.

Мәчеттә һәр җомгада Җомга намазы укыла, вәгазьләр сөйләнә, хөтбә, Коръән аятьләре укыла, догалар кылына. Корбан бәйрәме уңаеннан Габбасов Фәрит Гариф улы авылдашлар һәм кайткан кунаклар өчен мәчеттә бик күркәм корбан ашы уздырды. Өлкәннәребез тарафыннан үткәрелә торган  дини бәйрәмнәр  һәркем күңеленә хуш килә.
Татарстанда сәламәтлек саклау өлкәсендә беренчел медицина ярдәмен яхшырту буенча киң колачлы эш 2012 елда башланды. Моннан 4 ел элек республикабызда Президент Рөстәм  Миңнеханов күрсәтмәсе белән , Татарстанда авыл халкына да медицина ярдәме күрсәтүне камилләштерү максатыннан ФАПлар төзү, төзекләндерү , аларның матди-техник базасын ныгыту буенча республика программасы кабул ителде.Кадыбаш авылында шундый модулле амбулатория 2015 елда төзелде. Амбулатория заманча стандартларга таянып эшләнгән , бөтен кирәк-яраклары белән җиһазландырылган –медицина  хезмәткәрләре өчен дә ,авырулар өчен дә уңайлы шартлар тудырылган.Авылыбыз халкы моңа сөенеп туя алмый . Әби-бабайлар өчен бу биналар дәвалану буенча врач-фельдшер киңәшләрен , медицина ярдәмен алу гына түгел , бер-берсе белән күрешеп  хәл-әхвәл сорашу урыны да. 

Амбулаториядә 2016 елның 1 нче сентябреннән участок терапевты, 2 мед. сестра, ярты ставкага җыештыручы эшли.Амбулатория Кадыбаш, Касай, Гали, Девятерня, Нарат,Үтәгән, Иске Эсләк авылындагы 1547 кешегә медицина ярдәме күрсәтә.

Кадыбаш- Касай авылларында 2016 елда   1 яшкә кадәр – 2 бала, 1- 17 яшкә кадәр 56 бала. План буенча 100 % прививкалар ясалды.Туберкулезны тикшерү максатыннан диаскинтест, Манту пробалары ясалды, ФЛГ үтелде.2016 елда күчмә ФЛГ гә районнан 60 кешегә генә план бирелде.Шуңа күрә ел башыннан ук ФЛГ үтәргә өндибез.

  2016 елда Кадыбаш-Касай буенча 4068 дәвалау алынган, өйләргә барып 692 кешегә хезмәт күрсәтелде. 180 кеше процедура алды.Консультациягә 96 кеше җибәрелеп, 32 кеше станционар дәвалау алдылар, шуларның 5 се балалар.

 Гриппка каршы прививкалар ясалды.Диспансер  учетында  торучы 125 кеше һәрдаим каралып тора. Шул исәптән өйдә ятучыларга да актив патронажлар һәм дәвалау чаралары үткәрелә.

2016 елда 96 кешегә һәм барлык сугыш һәм тыл ветераннарына, диспансеризация үткәрелде.Бу елда да шушы ук эшләр дәвам итә. Диспансеризация һәм ФЛГ үтүдә актив булуыгызны үтенәбез. Диспансеризацияне башлап җибәрү өчен паспорт, полис, страховое свидетельство белән  килүегезне көтәбез. Кадыбаш, Касай буенча 124 кеше, Яңа Сләк авылында 7 кеше  диспанзеризация үтәргә тиеш.
Саклык банкы,элемтә хезмәте, электр элемтәсе яхшы оештырылган,көннән көн интернетка, цифрлы ,интерактив телевидениегә тоташучы хуҗалыклар саны арта гына бара. 
Мәдәният буенча: Кадыбаш авыл җирлеге территориясендә  2 авыл клубы, бер библиотека халыкка хезмәт курсәтә. План нигезендә узләренең эшләрен башкарып киләләр, 2016 елда алар тарафыннан төрле кичәләр, халык бәйрәмнәре, сабантуй, яңа ел бәйрәмнәре,төрле куренекле даталарга концерт спектакльләр, яшьләр өчен ял дискотекалары оештырылды.Клуб хезмәткәрләре бер берсе белән ярдәмләшеп, аралашып эшлиләр.

31 декабрьдә  « Исәнме , исәнме Яңа ел» дип исемләнгән Яңа ел кичәсе уздырылды. Кичә бик куңелле булды. 

     

13 январьда иске Яңа ел уздырдырылды.Бәйрәм төрле җырлар,биюләр һәм уеннар белән куңелле генә узды, һәм дискотека белән тәмамланды. 

    

   2 нче февральда халык җыены булды, “Оста куллар “күргәзмәсе, “Чигешләргә салган халкым, күңелендәге якты моңнарын...”дигән концерт программалары күрсәтелде.

     5 февральда Чаңгы ярышы булды. Анда балалар һәм аларның әти-әниләре катнашты.

  23 февральдә “Ил язмышы сезнең кулда ир егетләр” дигән тематика астында  гүзәл хатын кызларыбыз ир егетләрне котладылар

  
 Март аеның беренче бәйрәме 8 март Халыкара хатын-кызлар көне. Шул уңайдан ир –егетләрдән генә торган “Илгә матурлыкны, җиргә матурлыкны - сез бирәсез газиз әниләр” дигән  концерт  тәкъдим ителде.

       21 нче март көнне татар халкының борынгы бәйрәмнәренең берсе Нәүрүз бәйрәме үткәрелде. Бәйрәм мәдәният ишек алдында саф һавада уздырылды. Карга боткасы пешерелде, бөтен авыл халкы сыйланды. Уен, көлке, Нәүрүзбикәне каршылау тантаналы рәвештә узды. Кызлар үзләре пешереп алып килгән нигъмәтләре белән авыл халкын сыйладылар.

   Апрель аенда мәктәп укучыларының каникулларында дискотекалар оештырылды. Кечкенә класс укучылары өчен тематик дискотека уздырылды. Анда төрле ярышлар, уеннар уйнатылды

16 апрель  көнне мәдәният һәм совет хезмәткәрләре  өмә оештырдылар.Җыелган агачларны, яфракларны  түктеләр. Бу эштә һәрберебез дә бердәм катнашсак һәм әйләнә тирәбезне чиста тотсак барыбызга да күңеллерәк  булыр иде.     
         1 май «Яз һәм хезмәт бәйрәме».” Гомерләрнең хәрбер көне матур, матур итеп кеше яшәсә” дигән концертта  лаеклы ялга  чыкканнарны  котлап үттек.  

        8 майда Бөек җиңүнең 71 еллыгына багышланган митинг үткәрелде.  

Бу көнне иртән үк  сугыш чоры  җырлары  яңгырап торды.Сәгать 10  га стела каршына авыл халкы, кунаклар,сугыш ветераннарының тол хатыннары, сугыш чоры , детсад  һәм мәктәп балалары җыелды.Митинг мәктәп балаларының чыгышы белән башланып китте.Һәрбер взвод рапорт бирде , җырлап маршировать  итте. Оешма һәм учреждениелар   веноклар, чәчәкләр куйдылар. Соңынан концерт программасы күрсәтелде. Өлкәннәребез хәтирәләрен яңартып ул чор истәлекләре белән уртаклаштылар.
     1 нче июнь “Балаларны яклау көне”  булып санала.”Бәхетле минем балачак”дигән тема астында балалар узләренең яраткан геройларын асфальтка төшерделәр, теләкләр теләп шарлар очырдылар.

  4  июнь – Сабантуй бәйрәме.”Җырлары һәм гармуннары белән Сабантуйлар килде әйләнеп” бик зур күләмдә бәйрәм оештырылды. Бәйрәм алдыннан сабантуй мәйданы чүп-чардан арындырылды. Мәйдан бизәү һәм башка эшләр мәдәният хезмәткәрләре, авыл җирлеге башкарма комитеты хезмәткәрләре белән бергә эшләнелде. Бүләк җыю эшләре оештырылды. Бәйрәмдә Казан  шәһәре артистлары һәм авылыбыз үзешчәннәре тарафыннан концерт куелды.

      22 нче июнь – Хәтер көне. Һәйкәл янында  мәктәп каршында оешкан лагерь балалары белән митинг булды. Авылыбызның мулласын чакырып, Коръән укыттык, искә алдык. 

      Июльдә “ Чишмәләр күңел бизәге”   дигән презентация  ясап 3  дәрәҗә дипломы белән бүләкләнделәр.        

        30 августа «Татарстан минем туган җирем» дигән кичә уздырылды.    

     6 сентябрьдә  халык җыелышы булды. Анда шулай ук Район башлыгы урынбасары Нурисламов Р.Т., катнашты. 8 айлык эшкә отчет ясалды.”Көзге бакча уңышлары” дигән күргәзмә ясалды.

    7 октябрьдә әбиләр һәм оныклар арасында “Баланың баласы балдан татлы” дигән конкурс узды.

     26 ноябрьдә  Әниләр көненә багышлап  «Әниемнең җылы кочагы” дигән концерт булды»
            2 декабрь көнне инвалидлар декадасы уңаеннан чәй өстәле әзерләнде, ул концерт номерлары һәм башваткыч белән бергә үрелеп барды.Һәркем күңелендә матур тәэсир калдырды.

         31  нче декабрь көнне Яңа ел кичәсе билгеләп уздырылды.

Китапханә   Кадыбаш авыл  китапханәсе    8844  данә китап фонды аша  авыл халкына хезмәт күрсәтә.Бүгенге көндә китапханә эшендә һәр яңалыкны эләктереп барып, яңа эш алымнарын кулланып эшләп барганда гына, китапханәгә укучыларны күпләп җәлеп итеп була.Үтемлерәк булсын өчен кичәләр барышында кичәнең темасына карата презентацияләр ясала .Бу юнәлештә китапханәләр төрле чаралар кулланалар.Яңа кайткан китаплардан “Яңа китап- яңа ачыш”, “Яңа китаплар! Әйдә, укып кал!”, “Китап дустың һәм юлдашың” исемле китап күрсәткечләре эшләнә, “Безгә килегез, бездә укыгыз!”, “Китап үз укучыларын көтә” исемле китап күргәзмәләре, “Яңа китаплар белән танышыгыз” – китап кыстыргычлары  ясала. Үткәреләчәк масса-чара алдыннан китапханә каршында белдерү куела.Үткәрелгән  чараларның кайберләре район газетасында һәм “Яңарыш”та  чагылыш таба. Уку залында газета -журналларның күп булуы да китапханәгә китап укучыларны җәлеп итә. 2016 елда район бюджетыннан  газета-журналларга язылу өчен акча бүлеп бирелде. Нәтиҗәдә  авыл халкы китапханәдә  8  исемдә газета, 14 исемдә журнал укый алды.

Кадыбаш авылы китапханәсе үзенең  эшен алдан төзелгән һәм расланган еллык план нигезендә , мәдәният йорты , мәктәп , мед.пункт, Кадыбаш авыл җирлеге советы белән берлектә алып бара.Китапханәдә халык ихтияҗын канәгатьләндерерлек әдәбият җитәрлек.Ел дәвамында даими рәвештә төрле темаларга карата әдәби – музыкаль кичәләр,бәйрәмнәр  үткәрелеп тора.Материаль-техник яктан китапханә тулысынча җиһазландырылган :ксерокс, принтер , комьютер , проектор , моноблок бар.

Быел районыбызда Россиякүләм  мариларның  “Семык” бәйрәме үткәрелде .Кадыбаш авыл җирлеге бу бәйрәмгә үзенең өлешен кертте.Безнең тарафтан бәйрәмгә бик матур итеп татар өе әзерләнде. Килгән кунакларны татарның милли ашлары белән сыйладык.

Быел балалар китапханәсе тарафыннан “Әкияттә дуслыкка һәм тынычлыкка ышаныч  яши” гаилә белән бер әкиятне сәхнәләштерү буенча конкурс булды .Кадыбаш авылы китапханәсеннән Каюмовлар гаиләсе бу конкурста “Куян өе “ әкиятен сәхнәләштереп район буенча 4 урынга лаек булдылар  һәм грамота белән бүләкләнделәр.

Тирә-як мохитне саклау, яшәгән төбәгебезне гөлбакчага әверелдерү- ул иң элек үзебез өчен кирәк.Шул максаттан   китапханәдә кечкенә балалар өчен “ Кошлар ярдәм көтә” дигән информация сәгате үткәрелде .Китапханә һәм мәдәният йорты тарафыннан “Үз муллыгы белән көзләр килә ,йомгак ясап җәйге хезмәткә” дигән , авылыбызның уңган апалары үстергән яшелчәләрдән бик матур күргәзмә төзелде.

 “Җире барның җиме бар”, ,“Табигать иң яхшы даруханә”  китап күргәзмәләре эшләде. Анда куелган китаплар, газета-журнал материаллары, тематик альбомнар, папкалар  табигатькә мәхәббәт белән бергә сакчыл караш та тәрбияләргә, аның кешеләргә кирәклеген аңлатырга ярдәм итте.  Мәдәният йорты тирәсендә чәчәкләр үстереп , аның чисталыгын тәэмин итеп без табигатьне саклауга , баетуга үзебездән өлеш кертәбез.

1 нче октябрь көнне Кадыбаш авылы мәдәният йортында өлкәннәрне хөрмәтләү мәҗлесе үткәрелде .Без бирегә мәдәният йортыннан ,китапханәдән,авыл җирлегеннән лаеклы ялга чыккан пенсионерларны чәй өстәленә җыйдык.Мәҗлес мәдәният хезмәткәрләренең  җырлы сәламнәре белән дәвам итте.Кичә барышында өлкәннәр төрле уен – ярышларда катнаштылар , Татарстанга багышланган кроссворд  чиштеләр.Кичәнең  максаты өлкәннәребезне бәйрәм көндә очраштыру –күрештерү ,аларның хәлләрен белү , күңелләрен күрү иде. Пенсионерларыбызның күңелләре белән картаймаулары, актив булулары сөендерде. Әлеге декада – безнең тарафтан  пенсионерларыбызга хөрмәт күрсәтү һәм яшь буынга үрнәк булу өчен яхшы форсат. Шулай да  олы буын вәкилләренә бу көннәрдә генә түгел, ә даими рәвештә игътибар, күңел җылысы һәм кайгыртучанлык бүләк итеп яшәсәк иде.  

Кадыбаш авыл китапханәсе Г. Тукай әкиятләренә багышланган  поделкалар конкурсында катнашты . Катнашучы Каюмов Марат район буенча 3 нче урынга лаек булды һәм грамота белән бүләкләнде.

Мәктәп яны ял лагерена йөрүчеләр белән “ Китаплы җәй” акциясе үткәрелде

Акция барышында балалар яңа китаплар белән таныштылар , асфальтка әкият геройларын ясадылар ,әкият геройларын танып –белүдә ярыштылар , үзләре яңа әкият яздылар , тест чиштеләр һәм китапханәдән яңа кайткан  бик күп кызыклы китаплы үзләре белән өйләренә алып киттеләр.

Кадыбаш авылы китапханәсе Бөтенроссия “Китапханәдә – төн” акциясенә  берничә ел рәттән  кушыла инде, шул уңайдан китапханәдә  әдәбият карау ,яңа китапларга обзор үткәрелде.Китапханәгә килгән китап укучылар белән “Без Тукайны беләбезме “ дигән кичә-аукцион оештырылды.Китап укучылар  үзләренең белемнәрен кулланып кечкенә генә бүләкләргә ия булдылар .

Кадыбаш авылы китапханәсендә “Йөрәкләрдә Тукай эзләре , ә күңелдә Тукай сүзләре “ дигән әдәби- музыкаль кичә үткәрелде.Без бу кичәдә  Тукай шигырьләренә язылган җырлар җырланды, аның  шигырьләрен укыдык, авылдашыбыз Ахметшина Фаягөл апа Тукайның иҗаты , аның юлында маяк булуын , аны илһамландыруын сөйләде . 

Кадыбаш авылы китапханәсе быел “Без сугыш турында укыйбыз “ дигән    Һәм  “Тукай иленә сәяхәт “ дигән Бөтенроссия акциясендә катнашты һәм дипломнарга ия булды.

Хатын- кызлар көне уңаеннан Казанның С.Сәйдәшев исемендәгеДәүләт Зур концертлар залында узган тантаналы бәйрәмдә башка райондашларыбыз белән бергә Кадыбаш авылы китапханәчесе Каюмова Ф.Н. катнашты .
Кадыбаш  һәм  Касай авылларында 1 райпо кибете, 3  шәхси кибет: Зайнуллина Йолдыз, Заляев Илназ , Симаков Раил эшләп килә.Кадыбаш кибетенең  товар әйләнеше 3,9 млн. сум булды. Узган ел белән чагыштырганда үтәлеш 92,6%.  Декабрь аеның товар әйләнеше 151 мең.сум. Авыл җирлекләре буенча 2016 елга  1 кешегә товар әйләнеше 12460 сум. Район буенча алкогольле  эчемлекләр 11 айга  бер кеше башына 4,21 литр туры килә ,2015 нче ел белән чагыштырганда 0,33 л әзрәк.
Шулай ук 35/10 КВНлы Кадыбаш подстанциясе буенча да ризасызлыклар юк. Сәбәпсез ут өзелү очраклары булганы юк.
 Иминият оешмалары арасында “Наско” бүгенге көндә лидер.”Наско” компаниясендә Ирекле иминият хезмәте буенча  барысы 113 хуҗалык мөлкәтен ирекле рәвештә иминиятләштергән 1 елга 263200 сум. Табигатъ бәла казаларыннан  һәм бәхетсезлектән җәмәгать беркем дә гарантияләнмәгән, шуңа күрә үзегезне дә, мөлкәтегезне дә чагыштырмача тәңгәл бәягә иминиятләштерергә тырышырга кирәк. 
Элемтә бүлекчәсе планнарын 100% ка үтәде. Матбугатка язылу буенча үтәлеш -102 % .Электр энергиясе буенча -73 988 сум, газга- 1млн 744 523,телефон элемтәсенә -940 мең 969 сум, ГИБДД штрафларына-25 мең 750, балалар бакчасына – 225 мең 383 ,сотовый элемтәсенә-314 мең 464 сум, перевод-365 мең 897 сум акча алынган. Пенсия 40 млн 176 мең 895 сум , субсидия 1 млн 263 мең 427 сум  түләнгән , сатылган товар , 270 мең 457 сумлык булды.Авылда иң күп газета- журнал алдырыручылар – Айдаров Айрат- Лилия , Абдуллина Гөлфирә , ( 7 Төр) ,Ситдикова Халидә , Исмагилова Миләүшә , Тукманова Мөнҗия , Шайхиев Йосыф , Закиров Рәхимҗан (6 төр) .Матбугатка язылу тираж буенча- 102% , ә доход буенча 142 % үтәлде.

Яшәгән җиребезне тәртиптә тоту мәсьәләсенең һәрчак игътибар үзәгендә булуы мөһим. Шул максаттан Кадыбаш авылы башкарма комитеты җитәкчесе карары белән авылларны, урамнарны, оешма-предприятие биләмәләрен, зиратларны санитар чистарту, чүп үләннәреннән арындыру, нормаль хәлгә китерү буенча  ике айлык  игълан ителә.   Бу эшләр авыл кешеләре һәм кайткан кунаклар ярдәмендә башкарылды. Авыл җирлеге Советы барлык өмәгә килгән кешеләргә үзенең рәхмәтен җиткерә. Шулай да өмәгә исемлек  буенча чакырып та бернинди сәбәпсез  өмәдә катнашмау кәефне кыра. 
Казанның  “Таткомэнерго” акционерлык җәмгыяте авылдагы су үткәрү линиясенең аерым участокларында реконструкция эшләре башкарды.Бу эш халыкны чиста су белән тәэмин итү максатында республиканың “Чиста су “ программасын тормышка ашыру кысаларында алып барыла.   “Чиста су» республика  программасы Кадыбашта да   уңышлы тормышка ашырылды дияргә нигез бар. Кадыбаш авылында   яңа скважина казылды .Су өчен 50 кубометрлы башня куелды.Зират ягыннан 100 ле торба белән су магистраленең юнәлеше үзгәртелеп Гали урамына су бирелде , район башлыгының ярдәме белән Гайфиев Ринатларга кадәр торба салу өчен траншея  казылып ,су торбасы сузылды һәм пожарный гидрант куелды.Һәм аннан башка тагын 3 җиргә пожарный гидрант куелды.Чыккан су тикшертелде , суның сыйфаты яхшы.Әмма суның дебеты гына әзрәк.Шуның өчен быел тагын яңа скважина казу планлаштырыла.Республика программасы буенча быелга 1млн  400  мең акча бирелә.
2016 ел башында үткәрелгән халык җыенында ел дәвамында үтәү өчен 9 эш каралган булган .Шулардан үтәлгәннәре-урамнарны яктырту эшләре , Касай авылына 2 өстәмә яктырткыч , Кадыбаш авылына 2 өстәмә яктырткыч куелды. Ата –аналар соравы буенча балалар бакчасы янына яктырткыч куелды. Бу безнең 6 000 сумнан артыкка төште. Касай авылының чүплеге тәртипкә китерелде , Кадыбаш авылында Тухватова Сәгъдәнур апаның кияве ярдәмендә бер кое ремонтланды,суның сыйфаты буенча сорау булган , суның сыйфаты  яхшы .ФАП ка врач сораган идек , ФАП та 1 нче сентябрьдән врач-терапевт-Шәймуллин Данис Робертович эшли башлады. Гали һәм Яшьләр урамы төзекләндерелде .Һәм спорт мәйданчыгы төзүне планга керткән идек , бу эш район планына керә алмады.
Хөкүмәтебез тарафыннан авылларыбыз турында кайгыртуны, аларны саклап калу чараларын күрә башлау-зур игътибарга лаек гамәлләр.Ә инде яшьләребезне туган җирләрендә калдыру-бүген көн кадагында торган иң актуаль проблемаларның берсе. Чөнки авылларыбызның киләчәге нәкъ яшьләр белән бәйле. Мәдәният йортына капиталь ремонт ясау белән балалар мәйданчыгы төзүне һәм спорт мәйданчыгы төзүне  планга ашырасы бар.Мин бу эшләрнең республика программасына керүен бик теләр идем.Республика программасы буенча мәктәптә  газ мичләре алыштырылачак һәм Клуб Касай урамнарына яктырткычлар куелачак.Күргәнебезчә, авылның проблемалары уңай якка хәл ителеп килә.Ә бит авылларны саклап калу, андагы мәсьәләләрне хәл кылу күп очракта шунда яшәүчеләрнең үзләреннән тора. Авыл башкарма комитетының эше күп кырлы, үзенчәлекле һәм катлаулы.Бернинди бәя белән дә үлчәнелми торган эш. Бүгенге көндә һәрберебез үзебезгә карата, якыннарыбызга карата, тирә-күршеләребезгә карата игътибарлы булыйк. 
Чыгышымның ахырында, шул форсаттан файдаланып, беркемне дә гаепләмичә,кешелеклекне югалтмыйча,   эшләп-яшәсәк иде.Бар нәрсә дә үзебездән тора. Безнең авылга күрше авылдан килеп чисталык та булдырмыйлар, юл да салмыйлар.Шуны онытмаска иде, авылдашлар! Шулай бергә һәм бердәм эшләгәндә генә уңышларга ирешербез. Барыгызга да исәнлек-саулык, шатлык-куанычлар, гаилә бәхете, күңел тынычлыгы телим.

